
1 Kamp ta’ applikazzjoni 

Min? 

1. Dawn il-linji gwida japplikaw għal: 

a. awtoritajiet kompetenti u għal 

b. fornituri ta’ servizzi ta’ kriptoassi kif definiti fl-Artikolu 3(1)(15) tal-MiCA. 

Xiex? 

2. Dawn il-linji gwida japplikaw fir-rigward tal-forniment ta’ servizzi tal-kriptoassi elenkati 
fl-Artikolu 3(1)(16) tal-MiCA. 

Meta? 

3. Dawn il-linji gwida japplikaw minn sitt xhur mid-data tal-pubblikazzjoni tagħhom fuq is-
sit web tal-ESMA, fil-lingwi uffiċjali kollha tal-UE. 

2 Referenzi leġiżlattivi, abbrevjazzjonijiet u definizzjonijiet 

2.1 Referenzi leġiżlattivi 

Regolament tal-ESMA Ir-Regolament (UE) Nru 1095/2010 tal-Parlament 
Ewropew u tal-Kunsill tal-24 ta’ Novembru 2010 li 
jistabbilixxi Awtorità Superviżorja Ewropea 
(Awtorità Ewropea tat-Titoli u s-Swieq) u li jemenda 
d-Deċiżjoni Nru 716/2009/KE u jħassar id-
Deċiżjoni tal-Kummissjoni 2009/77/KE1 

IDD  Id-Direttiva (UE) 2016/97 tal-Parlament Ewropew 
u tal-Kunsill tal-20 ta’ Jannar 2016 dwar id-
distribuzzjoni tal-assigurazzjoni2 

MiCA Ir-Regolament (UE) 2023/1114 tal-Parlament 
Ewropew u tal-Kunsill tal-31 ta’ Mejju 2023 dwar is-
swieq fil-kriptoassi, u li jemenda r-Regolamenti 
(UE) Nru 1093/2010 u (UE) Nru 1095/2010 u d-
Direttivi 2013/36/UE u (UE) 2019/19373. 

MiFID II Id-Direttiva 2014/65/UE tal-Parlament Ewropew u 
tal-Kunsill tal-15 ta' Mejju 2014 dwar is-swieq fl-
istrumenti finanzjarji u li temenda d-Direttiva 
2002/92/KE u d-Direttiva 2011/61/UE 

 

2.2 Abbrevjazzjonijiet 

UE Unjoni Ewropea 

SESF Sistema Ewropea ta’ Superviżjoni Finanzjarja 

ESMA Awtorità Ewropea tat-Titoli u s-Swieq 

 

 

1 ĠU L 331, 15.12.2010, p. 84. 
2 ĠU L 26, 2.2.2016, p. 19–59. 
3 ĠU L 150, 9.6.2023, p. 40–205. 

2.3 Definizzjonijiet 

4. Sakemm ma jiġix speċifikat mod ieħor, it-termini użati fl-MiCA għandhom l-istess tifsira 
f’dawn il-linji gwida. Barra dan, japplikaw id-definizzjonijiet li ġejjin: 

a. “Persunal” tfisser persuni fiżiċi li jipprovdu servizzi rilevanti lill-klijenti f’isem il-
fornitur tas-servizz tal-kriptoassi. 

b. “Servizzi rilevanti” tfisser l-għoti ta’ pariri jew informazzjoni dwar il-kriptoassi jew is-
servizzi tal-kriptoassi lill-klijenti. 

c. “Għoti ta’ informazzjoni” tfisser il-forniment dirett ta’ informazzjoni lill-klijenti dwar il-
kriptoassi jew is-servizzi tal-kriptoassi, jew fuq talba tal-klijenti jew fuq l-inizjattiva 
tal-fornitur ta’ servizzi tal-kriptoassi, fil-kuntest tal-forniment mill-membru tal-
persunal lill-klijent ta’ kwalunkwe wieħed mis-servizzi elenkati fl-Artikolu 3(1)(16) 
tal-MiCA. 

d. “Għarfien u kompetenza” tfisser li persuna tkun kisbet kwalifika xierqa u esperjenza 
xierqa sabiex tissodisfa l-obbligi fl-Artikoli 68 u 81 tal-MiCA bil-għan li tipprovdi s-
servizzi rilevanti. 

e. “Kwalifika xierqa” tfisser kwalifika jew kors ta’ taħriġ jew test ieħor li jissodisfaw il-
kriterji stabbiliti minn dawn il-linji gwida. 

f. ‘Esperjenza xierqa’ tfisser li membru tal-persunal wera b’suċċess il-ħila li jwettaq 
is-servizzi rilevanti permezz ta’ xogħol preċedenti. Lil hinn mill-gwida minima 
rigward l-esperjenza xierqa stabbilita f’dawn il-linji gwida, l-awtorità kompetenti 
tista’ tiddistingwi l-perjodu ta’ esperjenza, skont il-kwalifika xierqa miksuba mill-
persunal kif ukoll skont is-servizzi rilevanti li jkunu qegħdin jiġu pprovduti. 

g. “Taħt superviżjoni” tfisser li s-servizzi rilevanti jiġu pprovduti lill-klijenti taħt ir-
responsabbiltà ta’ membru tal-persunal li għandu kemm kwalifika xierqa kif ukoll 
esperjenza xierqa. 

3 Skop 

5. Dawn il-linji gwida, żviluppati mill-ESMA, huma bbażati fuq l-Artikolu 81(15)(a) tal-MiCA 
u l-Artikolu 16(1) tar-Regolament tal-ESMA. L-objettivi ta’ dawn il-linji gwida huma li jiġu 
stabbiliti prattiki superviżorji konsistenti, effiċjenti u effettivi fi ħdan is-SESF u li tiġi 
żgurata l-applikazzjoni komuni, uniformi u konsistenti tad-dispożizzjonijiet fl-
Artikoli 68(5) u 81(7) tal-MiCA. 

6. B’mod partikolari, l-ESMA tistenna li dawn il-linji gwida jippromwovu konverġenza akbar 
fil-kriterji għall-valutazzjoni tal-għarfien u l-kompetenza tal-persunal li jipprovdi pariri jew 
informazzjoni dwar il-kriptoassi jew is-servizzi tal-kriptoassi u l-applikazzjoni tagħhom. 
Dawn il-linji gwida jipprovdu gwida importanti biex jassistu lill-fornituri ta’ servizzi tal-
kriptoassi fl-issodisfar tal-obbligi tagħhom li jaġixxu fl-aħjar interess tal-klijenti tagħhom 
u biex jassistu lill-awtoritajiet kompetenti biex jivvalutaw b’mod adegwat kif il-fornituri 
ta’ servizzi ta’ kriptoassi jissodisfaw dawn l-obbligi. Billi tikkonforma ma’ dawn il-linji 
gwida, l-ESMA tantiċipa tisħiħ korrispondenti tal-protezzjoni tal-investituri. 

7. L-Anness jinkludi għadd ta’ eżempji illustrattivi ta’ kif fornitur ta’ servizzi tal-kriptoassi 
jista’ japplika l-linji gwida. 

4 Obbligi ta’ konformità u ta’ rappurtar 

4.1 Status tal-linji gwida 

8. F’konformità mal-Artikolu 16(3) tar-Regolament tal-ESMA, l-awtoritajiet kompetenti u l-
fornituri tas-servizzi tal-kriptoassi għandhom jagħmlu kull sforz biex jikkonformaw ma’ 
dawn il-linji gwida. 

9. L-awtoritajiet kompetenti li għalihom japplikaw dawn il-linji gwida għandhom 
jikkonformaw billi jinkorporawhom fl-oqfsa legali u/jew superviżorji nazzjonali tagħhom 
kif ikun xieraq, inkluż fejn linji gwidi partikolari jkunu maħsuba primarjament għall-
parteċipanti fis-swieq finanzjarji, jiġifieri, il-fornituri ta’ servizzi tal-kriptoassi. F’dan il-
każ, l-awtoritajiet kompetenti għandhom jiżguraw, permezz tas-superviżjoni tagħhom, 
li l-parteċipanti fis-swieq finanzjarji jikkonformaw mal-linji gwida. 

4.2 Rekwiżiti ta’ rappurtar 

10. Fi żmien xahrejn mid-data tal-pubblikazzjoni tal-linji gwida fuq is-sit web tal-ESMA fil-
lingwi uffiċjali kollha tal-UE, l-awtoritajiet kompetenti li dawn il-linji gwida japplikaw 
għalihom għandhom jinnotifikaw lill-ESMA dwar jekk dawn (i) humiex konformi, (ii) 
mhumiex konformi, iżda għandhom l-intenzjoni li jikkonformaw, jew (iii) ma 
jikkonformawx u m’għandhomx l-intenzjoni li jikkonformaw mal-linji gwida. 

11. Mudell għan-notifika huwa disponibbli fuq is-sit web tal-ESMA. Ladarba jimtela l-mudell, 
dan għandu jiġi trażmess lill-ESMA. 

12. Il-fornituri ta’ servizzi tal-kriptoassi mhumiex meħtieġa jirrappurtaw jekk jikkonformawx 
ma’ dawn il-linji gwida. 

5 Linji gwida għall-kriterji dwar il-valutazzjoni tal-għarfien 
u l-kompetenza4 

5.1 Dispożizzjonijiet ġenerali (Linja Gwida 1) 

13. Il-fornituri ta’ servizzi ta’ kriptoassi għandhom jiżguraw li l-persunal li jipprovdi servizzi 
rilevanti jkollu l-għarfien u l-kompetenza meħtieġa biex jissodisfa r-rekwiżiti regolatorji 
u legali rilevanti u l-istandards tal-etika tan-negozju. 

14. Il-fornituri ta’ servizzi tal-kriptoassi għandhom jiżguraw li l-persunal ikun jaf, jifhem u 
japplika l-politiki u l-proċeduri interni tal-fornitur tas-servizzi tal-kriptoassi imfassla biex 
jiżguraw il-konformità mal-MiCA. Sabiex tiġi żgurata applikazzjoni proporzjonata tar-
rekwiżiti tal-għarfien u tal-kompetenza, il-fornituri ta’ servizzi tal-kriptoassi għandhom 
jiżguraw li l-persunal ikollu l-livelli meħtieġa ta’ għarfien u kompetenza biex jissodisfa l-
obbligi tiegħu, li jirriflettu l-kamp ta’ applikazzjoni u l-grad tas-servizzi rilevanti pprovduti. 

15. Il-korp maniġerjali tal-fornitur ta’ servizzi tal-kriptoassi għandu, tal-anqas fuq bażi 
annwali, jivvaluta u jirrieżamina l-effettività tal-politiki u l-proċeduri stabbiliti għall-
konformità mal-Artikoli 68(5) u 81(7) tal-MiCA u dawn il-linji gwida u għandu jieħu miżuri 
xierqa biex jindirizza kwalunkwe nuqqas identifikat f’dak ir-rigward. 

16. Il-livell u l-profondità tal-għarfien u l-kompetenza mistennija għall-persunal li jagħti pariri 
dwar il-kriptoassi u s-servizzi tal-kriptoassi għandhom ikunu ta’ standard ogħla minn 
dawk li jagħtu biss informazzjoni dwar il-kriptoassi u s-servizzi tal-kriptoassi. 

17. Meta l-informazzjoni jew il-pariri dwar il-kriptoassi jew is-servizzi tal-kriptoassi jiġu 
pprovduti b’mod awtomatizzat jew semiawtomatizzat, il-fornituri ta’ servizzi tal-
kriptoassi għandhom jiżguraw li dawn il-linji gwida japplikaw għall-persunal 
responsabbli għad-determinazzjoni tal-kontenut tal-informazzjoni jew tal-pariri mogħtija 
lill-klijenti. Il-persunal li jistabbilixxi l-parametri u li jiddeċiedi dwar il-konfigurazzjonijiet 
għal tali informazzjoni jew pariri li għandhom jingħataw għandu jkollu wkoll għarfien u 
kompetenza suffiċjenti biex jiżgura li l-informazzjoni jew il-pariri xierqa jiġu pprovduti 
b’mod preċiż, f’ċirkostanzi adegwati u lir-riċevituri t-tajba. 

 

4 Dawn il-linji gwida japplikaw mingħajr preġudizzju għal kwalunkwe linja gwida oħra dwar l-għarfien u l-kompetenza tal-persunal 
li jipprovdi servizzi finanzjarji, pereżempju, il-Linji Gwida tal-MiFID II għall-valutazzjoni tal-għarfien u tal-kompetenza (ESMA71-
1154262120-153). 

5.2 Kriterji għall-għarfien u l-kompetenza tal-persunal li jagħti 
informazzjoni dwar il-kriptoassi jew is-servizzi tal-kriptoassi 
(Linja Gwida 2) 

18. Il-fornituri ta’ servizzi ta’ kriptoassi għandhom jiżguraw li l-persunal li jagħti informazzjoni 
dwar il-kriptoassi jew is-servizzi ta’ kriptoassi disponibbli permezz tal-fornitur ta’ servizzi 
ta’ kriptoassi jkollu l-għarfien u l-kompetenza meħtieġa biex jifhem: 

a. il-karatteristiċi, ir-riskji u l-karatteristiċi ewlenin tas-servizzi tal-kriptoassi offruti mill-
fornitur tas-servizzi tal-kriptoassi u l-kriptoassi li jsiru disponibbli permezz ta’ dawn is-
servizzi tal-kriptoassi mill-fornitur tas-servizzi tal-kriptoassi, kif ukoll il-funzjonament 
tat-teknoloġija ta’ reġistru distribwit u l-karatteristiċi ewlenin u l-funzjonament tal-
protokolli differenti użati u l-impatt li jista’ jkollhom għat-tranżazzjonijiet fil-kriptoassi 
jew fis-servizzi tal-kriptoassi. Għandha tingħata attenzjoni partikolari meta tingħata 
informazzjoni fir-rigward tar-riskji relatati mal-kriptoassi kkaratterizzati minn livelli 
ogħla ta’ kumplessità u volatilità; 

b. it-tipi ta’ kostijiet u imposti li għandhom jiġġarrbu mill-klijent fil-kuntest ta’ 
tranżazzjonijiet fil-kriptoassi, jew il-forniment ta’ servizzi tal-kriptoassi, u kif dawn 
jikkontribwixxu għall-ammont totali; inklużi t-tariffi li l-fornituri ta’ servizzi tal-kriptoassi 
jitolbu għas-servizzi tagħhom stess u kostijiet oħra bħal dawk imġarrba permezz tan-
network tad-DLT rilevanti (eż. tariffi għall-gass); 

c. kif jiffunzjonaw is-swieq tal-kriptoassi u kif jaffettwaw il-valur u l-ipprezzar tal-kriptoassi 
li fuqhom il-persunal jipprovdi l-informazzjoni lill-klijenti, inklużi: 

● il-karatteristiċi, il-funzjonament u r-riskju tat-tipi differenti ta’ kriptoassi; 

● l-impatt potenzjali tas-sentimenti tal-investituri u tal-media soċjali fuq il-bidliet 
rapidi fil-prezzijiet tal-kriptoassi f’perjodi ta’ żmien qosra ħafna (“volatilità 
għolja tal-prezzijiet”), li jista’ jkun diffiċli li wieħed ibassar; 

● l-impatt potenzjali ta’ detenturi ta’ ammont kbir ta’ kriptoassi fuq il-likwidità u 
l-volatilità tal-prezzijiet fis-swieq tal-kriptoassi5; 

 

5 Pereżempju, fir-rigward tal-likwidità, l-investituri li jkollhom għadd kbir ta’ kriptoassi spiss iżommu l-parteċipazzjonijiet tagħhom 
għal perjodu ta’ żmien itwal, u b’hekk inaqqsu l-provvista disponibbli tal-kriptoassi fis-suq għal investituri oħra. Jew, fir-rigward tal-
volatilità, id-detenturi ta’ għadd kbir ta’ kriptoassi jistgħu jikkawżaw movimenti sinifikanti tal-prezzijiet fis-suq meta jbigħu f’daqqa 
porzjon kbir jew it-totalità tal-parteċipazzjonijiet tagħhom. 

d. l-impatt taċ-ċifri ekonomiċi, l-avvenimenti nazzjonali/reġjonali/globali kruċjali fuq is-
swieq u fuq il-valur tal-kriptoassi li dwarhom jipprovdu informazzjoni; 

e. id-differenza bejn ix-xenarji tal-prestazzjoni tal-imgħoddi u x-xenarji tal-prestazzjoni 
tal-ġejjieni, kif ukoll il-limiti tat-tbassir; 

f. id-differenzi bejn is-salvagwardji tal-protezzjoni tal-investituri għall-klijenti li jinvestu fil-
kriptoassi u li jużaw servizzi tal-kriptoassi skont il-MiCA u l-klijenti li jinvestu fi 
strumenti finanzjarji u li jużaw servizzi ta’ investiment regolati skont il-qafas tal-MiFID 
II, kif ukoll l-impatt ta’ dawn id-differenzi fuq il-protezzjoni tal-klijenti li jinvestu fil-
kriptoassi u li jużaw servizzi tal-kriptoassi; 

g. kwistjonijiet relatati mal-abbuż tas-suq u l-ġlieda kontra l-ħasil tal-flus u l-finanzjament 
tat-terroriżmu; 

h. data rilevanti għall-kriptoassi li fuqha l-persunal jipprovdi informazzjoni lill-klijenti bħal 
dik ipprovduta minn karti bojod, rapporti finanzjarji, jew data finanzjarja; 

i. strutturi tas-suq speċifiċi għall-kriptoassi li dwarhom il-persunal jipprovdi informazzjoni 
lill-klijenti u, fejn rilevanti, il-pjattaformi ta’ negozjar tagħhom 6 jew l-eżistenza ta’ 
kwalunkwe suq sekondarju; 

j. mekkaniżmi bażiċi ta’ valwazzjoni applikabbli għall-kriptoassi li fir-rigward tagħhom 
tiġi pprovduta l-informazzjoni. 

Għall-iskopijiet ta’ a. hawn fuq, ir-riskji ewlenin li għandhom jiġu kkunsidrati għandhom 
jinkludu, bħala minimu: 

● il-volatilità; 

● ir-riskji għaċ-ċibersigurtà, bħar-riskji ta’ hacks u serq tal-kriptoassi tal-klijenti; 

● riskji relatati ma’ ħżin mhux xieraq mill-klijent tal-kjavi kriptografiċi privati tagħhom 

● Ir-riskji ta’ programmazzjoni tal-IT, pereżempju l-funzjonament ħażin tal-programmi tal-
IT minħabba nuqqasijiet fil-programmazzjoni tas-software (“bugs”) jistgħu jwasslu għat-
telf tal-kriptoassi tal-klijenti; 

 

6 Pereżempju pjattaformi ta’ negozjar għall-kriptoassi li huma miftuħa 24 siegħa. 

● ir-riskji relatati mat-trasferimenti tal-kriptoassi bħar-riskju li jintilfu l-kriptoassi, jekk il-
klijenti jagħżlu network tad-DLT li ma jkunx appoġġat għat-trasferiment tal-kriptoassi. 

Għall-iskopijiet ta’ a. hawn fuq u, b’mod aktar speċifiku, il-fehim tal-karatteristiċi ewlenin u 
l-funzjonament ta’ protokolli speċifiċi, il-persunal li jagħti informazzjoni dwar il-kriptoassi 
jew is-servizzi tal-kriptoassi għandu jkollu b’mod partikolari fehim bażiku ta’, mill-inqas: 

● il-mekkaniżmu ta’ kunsens applikabbli għall-protokoll u l-konsegwenzi tiegħu, 

● ir-regoli għall-validazzjoni tat-tranżazzjonijiet fuq dan il-protokoll, 

● l-iskalabbiltà tal-protokoll, 

● il-livell ta’ deċentralizzazzjoni u l-istruttura ta’ governanza tagħha, il-miżuri fis-seħħ 
għall-protezzjoni tan-network minn attakki jew frodi, 

● l-interoperabbiltà tiegħu, 

● il-każ tal-użu tiegħu (l-iskop primarju jew l-applikazzjoni li l-protokoll huwa mfassal biex 
jappoġġa bħal sistemi ta’ pagament, katina ta’ provvista, kuntratti intelliġenti), 

● il-mudell ekonomiku li jirregola l-kriptoassi, inklużi l-provvista, id-distribuzzjoni, u l-
inċentivi għall-validazzjoni. 

19. Il-fornituri ta’ servizzi ta’ kriptoassi għandhom jiżguraw li l-persunal li jagħti 
informazzjoni dwar il-kriptoassi jew is-servizzi ta’ kriptoassi f’isimhom ikun kiseb, qabel 
ma jipprovdi tali informazzjoni, l-għarfien u l-kompetenza rilevanti dwar il-punti stabbiliti 
fil-paragrafu 18. Dan għandu jintwera billi jgħaddi b’suċċess valutazzjoni mwettqa jew 
mill-fornitur tas-servizz tal-kriptoassi nnifsu jew minn korp estern u l-kisba ta’, 
pereżempju: 

a. kwalifika professjonali ta’ mill-inqas 80 siegħa u esperjenza xierqa ta’ mill-inqas 
6 xhur superviżjoni; jew 

b. esperjenza xierqa ta’ mill-inqas sena taħt superviżjoni. 

20. Membri eżistenti tal-persunal li jagħtu informazzjoni dwar il-kriptoassi jew is-servizzi tal-
kriptoassi7 fid-data tad-dħul fis-seħħ ta’ dawn il-linji gwida jistgħu jiġu kkunsidrati mill-
fornituri tas-servizzi tal-kriptoassi bħala li għandhom l-għarfien u l-kompetenza 

 

7 Dan jinkludi membri tal-persunal li pprovdew informazzjoni dwar il-kriptoassi jew is-servizzi tal-kriptoassi lill-klijenti f’isem il-
fornituri ta’ servizzi tal-assi virtwali taħt qafas regolatorju nazzjonali ta’ qabel l-MiCA. 

meħtieġa biex jissodisfaw l-obbligi tagħhom, billi (i) jagħtu b’suċċess informazzjoni dwar 
il-kriptoassi jew is-servizzi tal-kriptoassi fuq bażi ekwivalenti full-time, (ii) taħt jew 
mingħajr superviżjoni, u (iii) għal perjodu minimu ta’ sena, qabel id-dħul fis-seħħ ta’ 
dawn il-linji gwida. 

21. Il-fornituri ta’ servizzi tal-kriptoassi għandhom jiddeterminaw, abbażi tan-natura tal-
kriptoassi u s-servizzi tal-kriptoassi li dwarhom jagħtu informazzjoni, l-għadd minimu 
adegwat ta’ sigħat ta’ żvilupp jew taħriġ professjonali kontinwu (CPD) fis-sena li l-
persunal li jagħti informazzjoni dwar il-kriptoassi jew is-servizzi ta’ kriptoassi għandu 
jlesti, filwaqt li jqisu: 

● l-għarfien u l-kompetenza eżistenti tal-membri tal-persunal li jagħtu informazzjoni 
dwar il-kriptoassi jew is-servizzi tal-kriptoassi; u 

● il-bidliet regolatorji applikabbli, l-iżviluppi ewlenin fis-suq u t-teknoloġiji emerġenti 
ġodda, inklużi r-riskji potenzjali relatati għall-investituri. 

Pereżempju, persunal li jagħti informazzjoni dwar firxa limitata ta’ kriptoassi jew servizzi 
ta’ kriptoassi ta’ natura l-inqas kumplessa għandu jikkompleta għadd ta’ sigħat tas-CPD 
ta’ 10 sigħat. 

Il-fornituri ta’ servizzi tal-kriptoassi għandhom jiżguraw li l-persunal tagħhom li jagħti 
informazzjoni dwar il-kriptoassi jew is-servizzi tal-kriptoassi jimla l-għadd rilevanti ta’ 
sigħat ta’ CPD fis-sena, kif stabbilit mill-fornituri ta’ servizzi ta’ kriptoassi, jew billi 
jipparteċipa fi skema ta’ CPD operata minn korp estern ta’ edukazzjoni professjonali li 
jipprovdi kwalifika rikonoxxuta jew billi jorganizza s-sigħat ta’ CPD tagħhom stess. 
Kwalunkwe waħda miż-żewġ għażliet organizzattivi għas-CPD għandha tinkludi eżami 
tal-għarfien u tal-kompetenza miksuba tal-parteċipanti.  L-awtoritajiet kompetenti jistgħu 
jippubblikaw lista ta’ korpi ta’ edukazzjoni professjonali esterna li jipprovdu kwalifika 
rikonoxxuta. 

5.3 Kriterji għall-għarfien u l-kompetenza għall-persunal li jagħti 
pariri dwar il-kriptoassi jew is-servizzi tal-kriptoassi (Linja 
Gwida 3) 

22. Il-fornituri ta’ servizzi tal-kriptoassi għandhom jiżguraw li l-persunal li jagħti pariri dwar 
il-kriptoassi jew is-servizzi tal-kriptoassi jikkonforma mal-paragrafu 18 tal-Linja Gwida 
2, peress li tali gwida hija rilevanti wkoll għall-persunal li jagħti pariri dwar il-kriptoassi 
jew is-servizzi tal-kriptoassi. 

23. Barra minn hekk, il-fornituri ta’ servizzi tal-kriptoassi għandhom jiżguraw li l-persunal li 
jagħti pariri dwar il-kriptoassi jew is-servizzi tal-kriptoassi jifhem: 

a. l-ammont totali ta’ spejjeż u imposti li għandhom jiġġarrbu mill-klijent fil-kuntest 
tal-parir ipprovdut, inkluż tariffi li l-fornituri ta’ servizzi ta’ kriptoassi jitolbu għas-
servizzi tagħhom stess (inkluż għal parir) u spejjeż oħra bħal dawk imġarrba 
permezz tan-network tad-DLT rilevanti (eż. tariffi tal-gass); 

b. l-obbligi tal-fornituri ta’ servizzi tal-kriptoassi fir-rigward tar-rekwiżiti tal-
adegwatezza skont l-Artikolu 81 tal-MiCA, inklużi l-obbligi kif stabbiliti fil-Linji 
Gwida dwar ċerti aspetti tar-rekwiżiti tal-adegwatezza u l-format tad-dikjarazzjoni 
perjodika għall-attivitajiet ta’ ġestjoni tal-portafoll skont il-MiCA8; 

c. kif il-kriptoassi jew kriptoassi speċifiku pprovdut mill-fornitur ta’ servizzi tal-
kriptoassi jistgħu ma jkunux xierqa għall-klijent, wara li tkun ivvalutat l-
informazzjoni rilevanti pprovduta mill-klijent kontra bidliet potenzjali li setgħu 
seħħew minn meta nġabret l-informazzjoni rilevanti; 

d. il-prinċipji fundamentali tal-ġestjoni ta’ portafoll, inkluż li jkunu jistgħu jifhmu l-
implikazzjonijiet tad-diversifikazzjoni rigward alternattivi ta’ investiment 
individwali; u 

e. jifhmu l-mekkaniżmi ta’ evalwazzjoni applikabbli għall-kriptoassi soġġetti għall-
parir. 

24. Il-fornituri ta’ servizzi ta’ kriptoassi għandhom jiżguraw li l-persunal li jagħti pariri dwar 
il-kriptoassi jew is-servizzi ta’ kriptoassi f’isem il-fornitur ta’ servizzi ta’ kriptoassi jkun 
kiseb, qabel ma jipprovdi tali pariri, l-għarfien u l-kompetenza rilevanti dwar il-punti 
stabbiliti fil-paragrafi 22 u 23. Dan għandu jintwera billi jgħaddi b’suċċess valutazzjoni 
mwettqa mill-fornitur tas-servizz tal-kriptoassi nnifsu jew minn korp estern u wara, 
pereżempju, il-kisba ta’: 

a. grad ta’ edukazzjoni terzjarja9 ta’ tliet snin ta’ studju rilevanti għall-għoti ta’ pariri 
dwar il-kriptoassi jew is-servizzi tal-kriptoassi u esperjenza xierqa ta’ mill-inqas 
sena fil-forniment tas-servizzi tal-kriptoassi rilevanti taħt superviżjoni; jew 

 

8 Disponibbli hawnhekk 
9 Pereżempju lawrja universitarja jew ekwivalenti f’qasam bħall-ekonomija, il-liġi jew l-amministrazzjoni tan-negozju. 

https://www.esma.europa.eu/document/final-report-guidelines-specifying-certain-requirements-markets-crypto-assets-regulation

b. lawrja ta’ edukazzjoni sekondarja u formazzjoni professjonali ta’ mill-inqas tliet 
snin u esperjenza xierqa ta’ mill-inqas sena fil-forniment tas-servizzi tal-kriptoassi 
rilevanti taħt superviżjoni; jew 

c. formazzjoni professjonali ta’ mill-inqas 160 siegħa u esperjenza xierqa ta’ mill-
inqas sena fil-forniment tas-servizzi tal-kriptoassi rilevanti taħt superviżjoni; jew 

d. esperjenza professjonali ta’ mill-inqas sentejn li nkisbet fl-għoti ta’ pariri skont il-
MiFID II jew l-IDD qabel il-bidu tal-għoti ta’ pariri dwar il-kriptoassi u s-servizzi ta’ 
kriptoassi u esperjenza xierqa ta’ mill-inqas sitt xhur fil-forniment tas-servizzi tal-
kriptoassi rilevanti taħt superviżjoni. 

25. Il-membri eżistenti tal-persunal li jagħtu pariri dwar il-kriptoassi jew is-servizzi tal-
kriptoassi10 fid-data tad-dħul fis-seħħ ta’ dawn il-linji gwida jistgħu jiġu kkunsidrati mill-
fornituri ta’ servizzi tal-kriptoassi bħala li għandhom l-għarfien u l-kompetenza meħtieġa 
biex jissodisfaw l-obbligi tagħhom billi (i) jipprovdu b’suċċess pariri dwar il-kriptoassi 
jew is-servizzi tal-kriptoassi fuq bażi ekwivalenti full-time, (ii) taħt jew mingħajr 
superviżjoni, u (iii) għal perjodu minimu ta’ sena qabel id-dħul fis-seħħ ta’ dawn il-linji 
gwida. 

26. Il-fornituri ta’ servizzi tal-kriptoassi għandhom jiddeterminaw, abbażi tan-natura tal-
kriptoassi u s-servizzi tal-kriptoassi li dwarhom jagħtu pariri, l-għadd minimu adegwat 
ta’ sigħat ta’ żvilupp jew taħriġ professjonali kontinwu (CPD) fis-sena li l-persunal li 
jagħti pariri dwar il-kriptoassi jew is-servizzi tal-kriptoassi li huma disponibbli permezz 
tal-fornitur tas-servizz tal-kriptoassi għandu jlesti, filwaqt li jqis: 

a. l-għarfien u l-kompetenza eżistenti tal-membri tal-persunal li jagħtu pariri dwar il-
kriptoassi jew is-servizzi tal-kriptoassi11 ; 

b. il-bidliet regolatorji, l-iżviluppi ewlenin fis-suq u t-teknoloġiji emerġenti ġodda, 
inklużi r-riskji potenzjali relatati għall-investituri. 

Pereżempju, persunal li jagħti pariri dwar firxa limitata ta’ kriptoassi jew servizzi ta’ 
kriptoassi ta’ natura l-inqas kumplessa għandu jikkompleta għadd ta’ sigħat tas-CPD ta’ 
20 siegħa.12 

 

10 Dan jinkludi membri tal-persunal li pprovdew pariri dwar il-kriptoassi jew is-servizzi tal-kriptoassi lill-klijenti f’isem il-fornituri ta’ 
servizzi tal-assi virtwali taħt qafas regolatorju nazzjonali ta’ qabel l-MiCA. 
11 Pereżempju, il-persunal li jipprovdi pariri dwar kriptoassi kumplessi li fihom portafolli tal-klijenti jista’ jkun jeħtieġ aktar sigħat ta’ 
CPD fis-sena mill-persunal li jipprovdi pariri dwar investimenti regolari ta’ kull xahar fil-kriptoassi ta’ ammonti żgħar. 
12  Peress li l-forniment ta’ pariri dwar il-kriptoassi jew is-servizzi tal-kriptoassi huwa servizz aktar kumpless mill-għoti ta’ 
informazzjoni dwar il-kriptoassi jew is-servizzi tal-kriptoassi, dawn l-20 siegħa tas-CPD ikopru l-10 siegħa tas-CPD stabbiliti fil-
paragrafu 21. 

Il-fornituri ta’ servizzi tal-kriptoassi għandhom jiżguraw li l-persunal tagħhom li jagħti pariri 
dwar il-kriptoassi jew is-servizzi tal-kriptoassi jimla l-għadd rilevanti ta’ sigħat ta’ CPD fis-
sena, kif stabbilit mill-fornituri ta’ servizzi ta’ kriptoassi, jew billi jipparteċipa fi skema ta’ 
CPD operata minn korp estern ta’ edukazzjoni professjonali li jipprovdi kwalifika 
rikonoxxuta jew billi jorganizza s-sigħat ta’ CPD tagħhom stess. Kwalunkwe waħda miż-
żewġ għażliet organizzattivi għas-CPD għandha tinkludi eżami tal-għarfien u tal-
kompetenza miksuba tal-parteċipanti. L-awtoritajiet kompetenti jistgħu jippubblikaw lista 
ta’ korpi ta’ edukazzjoni professjonali esterna li jipprovdu kwalifika rikonoxxuta. 

5.4 Rekwiżiti organizzazzjonali għall-valutazzjoni, il-manutenzjoni 
u l-aġġornament tal-għarfien u l-kompetenza (Linja Gwida 4) 

27. Il-fornituri ta’ servizzi ta’ kriptoassi għandhom jistabbilixxu r-responsabbiltajiet tal-
persunal u jiżguraw li, fejn rilevanti, f’konformità mas-servizzi pprovduti mill-fornitur ta’ 
servizzi ta’ kriptoassi u l-organizzazzjoni interna tiegħu, ikun hemm distinzjoni ċara fid-
deskrizzjoni tar-responsabbiltajiet bejn ir-rwoli tal-għoti ta’ pariri u l-għoti ta’ 
informazzjoni. 

28. Il-fornituri ta’ servizzi tal-kriptoassi għandhom: 

a. jiżguraw li l-membri tal-persunal li jipprovdu servizzi rilevanti lill-klijenti jiġu 
vvalutati permezz tat-tlestija b’suċċess ta’ kwalifika xierqa u jkunu kisbu 
esperjenza xierqa fil-forniment ta’ servizzi tal-kriptoassi rilevanti lill-klijenti; 

b. iwettqu reviżjoni interna jew esterna, mill-inqas fuq bażi annwali, tal-ħtiġijiet tal-
esperjenza u l-iżvilupp tal-membri tal-persunal, jivvalutaw l-iżviluppi regolatorji u 
jieħdu l-azzjoni meħtieġa sabiex jikkonformaw ma’ rekwiżiti applikabbli. Dan ir-
rieżami għandu jiżgura wkoll li l-membri tal-persunal ikunu jippossjedu kwalifika 
xierqa u jżommu u jaġġornaw l-għarfien u l-kompetenza tagħhom billi jwettqu 
żvilupp jew taħriġ professjonali kontinwu, tal-inqas f’konformità mal-gwida minima 
rilevanti stabbilita f’dawn il-linji gwida. Dan għandu jinkludi wkoll taħriġ speċifiku 
qabel kwalunkwe tip ġdid ta’ kriptoassi jew servizz ta’ kriptoassi li jkun qed jiġi 
offrut mill-fornitur tas-servizz tal-kriptoassi; 

c. jiżguraw li huma jissottomettu lill-awtorità kompetenti tagħhom, fuq talba, reġistri 
dwar l-għarfien u l-kompetenza tal-membri tal-persunal li jipprovdu servizzi 
rilevanti lill-klijenti. Dawn ir-reġistri għandhom jinkludu informazzjoni li tiffaċilita 
lill-awtorità nazzjonali kompetenti tivvaluta u tivverifika l-konformità ma’ dawn il-
linji gwida; 

d. jiżguraw li meta membru tal-persunal ma jkunx kiseb l-għarfien u l-kompetenza 
meħtieġa fil-forniment tas-servizzi tal-kriptoassi rilevanti, dan il-membru tal-
persunal ma jkunx jista’ jipprovdi s-servizzi rilevanti. Meta membru tal-persunal 
ma jkunx kiseb il-kwalifika xierqa jew l-esperjenza xierqa biex jipprovdi s-servizzi 
tal-kriptoassi rilevanti jew it-tnejn li huma, jenħtieġ li dan il-membru tal-persunal 
jitħalla jipprovdi s-servizzi rilevanti taħt superviżjoni. Il-livell u l-intensità tas-
superviżjoni għandhom jirriflettu l-kwalifika u l-esperjenza rilevanti tal-membru 
tal-persunal li jkun qed jiġi ssorveljat u dawn jistgħu jinkludu, fejn xieraq, 
superviżjoni matul il-laqgħat mal-klijenti u forom oħrajn ta’ komunikazzjoni, bħal 
telefonati u emails. Is-CASP għandhom jiżguraw li membru tal-persunal li ma 
jkunx kiseb l-għarfien u l-esperjenza meħtieġa għandu jkun jista’ jaħdem taħt 
superviżjoni għal perjodu massimu ta’ erba’ snin, ħlief meta jiġi ddeterminat 
perjodu iqsar mill-awtorità kompetenti; 

e. jiżguraw li, fis-sitwazzjonijiet taħt l-ittra d., il-membru tal-persunal li jkun qed 
jissorvelja lil membru ieħor tal-persunal ikollu l-għarfien u l-kompetenza 
neċessarji msemmija f’dawn il-linji gwida u l-ħiliet u r-riżorsi neċessarji sabiex ikun 
jista’ jaġixxi bħala superviżur kompetenti; 

f. jiżguraw li s-superviżjoni pprovduta titfassal għas-servizzi li jridu jiġu pprovduti 
minn dak il-membru tal-persunal u jkopru l-prinċipji ta’ dawn il-linji gwida rilevanti 
għal dawk is-servizzi; 

g. jiżguraw li s-superviżur jerfa’ r-responsabbiltà għall-forniment tas-servizzi 
rilevanti meta l-membru tal-persunal taħt superviżjoni jkun qed jipprovdi servizzi 
rilevanti lil klijent, daqslikieku s-superviżur qed jipprovdi s-servizzi rilevanti lill-
klijent, inkluża l-approvazzjoni tar-rapport tal-idoneità meta tkun qiegħda tiġi 
pprovduta konsulenza. 

Anness: Eżempji illustrattivi tal-applikazzjoni ta’ ċerti aspetti 
tal-linji gwida 

Eżempji relatati mal-kamp ta’ applikazzjoni tal-linji gwida 

29. L-eżempji li ġejjin isemmu każijiet fejn membru tal-persunal ma jaqax fil-kamp ta’ 
applikazzjoni tal-linji gwida: 

a. impjegati li jindikaw biss fejn il-klijenti jistgħu jsibu l-informazzjoni pprovduta mill-
fornitur tas-servizz tal-kriptoassi; 

b. impjegati li jqassmu opuskuli u fuljetti lill-klijenti mingħajr ma jagħtu informazzjoni 
addizzjonali fir-rigward tal-kontenut tagħhom jew jipprovdu xi servizzi tal-
kriptoassi ta’ segwitu lil dawk il-klijenti; 

c. impjegati li jagħtu biss informazzjoni fuq talba tal-klijent mingħajr ma jagħtu ebda 
informazzjoni addizzjonali fir-rigward tal-kontenut tagħha jew jipprovdu ebda 
servizz ta’ segwitu tal-kriptoassi lil dawk il-klijenti; u 

d. impjegati li jwettqu funzjonijiet ta’ back-office mingħajr rilevanza diretta għall-
klijenti, u li ma għandhomx kuntatt dirett mal-klijenti.13 

Eżempji ġenerali relatati mal-Linja Gwida 1: 

30. Fornitur ta’ servizzi tal-kriptoassi jipprovdi taħriġ obbligatorju regolari lill-persunal fil-
qasam tat-twettiq tan-negozju tal-MiCA, u rekwiżiti organizzazzjonali. 

31. Il-fornitur ta’ servizzi tal-kriptoassi jadotta kodiċi ta’ etika biex jistabbilixxi l-istandards 
tal-imġiba u tat-tmexxija tan-negozju meħtieġa għall-forniment xieraq tas-servizzi 
rilevanti u jikseb rikonoxximenti bil-miktub mingħand il-membri tal-persunal, li juru li 
qraw, fehmu u kkonformaw miegħu. 

Eżempji relatati mal-Linji Gwida 1, 2 u 3: 

32. Fornitur ta’ servizzi tal-kriptoassi jipprovdi taħriġ obbligatorju regolari lill-persunal fil-
karatteristiċi u l-karatteristiċi, inklużi r-riskji potenzjali, tal-kriptoassi offruti mill-fornitur. 

 

13 Madankollu, l-impjegati inkarigati mill-abbozzar u mill-pubblikazzjoni ta’ informazzjoni b’rilevanza diretta għall-klijenti (eż. - 
informazzjoni dwar il-kriptoassi inklużi rakkomandazzjonijiet għax-xiri ta’ kriptoassi disponibbli fuq il-pjattaforma tagħhom) ikunu 
fil-kamp ta’ applikazzjoni ta’ dawn il-linji gwida, minkejja li jistgħu ma jkunux f’kuntatt dirett mal-klijenti. 

Dan jinkludi taħriġ dwar prodotti li għadhom kif ġew offruti mill-fornitur ta’ servizzi tal-
kriptoassi. 

33. Fornitur ta’ servizzi tal-kriptoassi jiżgura li l-persunal tiegħu jkun familjari mas-
sitwazzjonijiet li fihom jinħolqu kunflitti ta’ interess u kif għandhom jiġu applikati l-politiki 
u l-proċeduri għall-identifikazzjoni, il-prevenzjoni, il-ġestjoni u d-divulgazzjoni tal-
kunflitti ta’ interess stabbiliti mill-fornitur ta’ servizzi tal-kriptoassi f’konformità mal-
Artikolu 72 tal-MiCA. 

34. Fornitur ta’ servizzi tal-kriptoassi jiżgura li l-persunal tiegħu jkun familjari mas-
sitwazzjonijiet dwar meta fornitur ta’ servizzi tal-kriptoassi jista’ jħallas jew jirċievi 
inċentiv u r-rekwiżiti legali rilevanti li jirregolaw l-inċentivi. 

35. Il-korsijiet tas-CPD jinkludu wkoll bħala parti mit-taħriġ u l-valutazzjonijiet tal-eżamijiet 
tal-parteċipant li jiffaċċja l-klijent u l-għoti ta’ pariri f’kuntest prattiku, li jinkludi 
pereżempju s-sejba tal-objettivi ta’ investiment tal-klijent, it-tqabbil ta’ prodotti differenti 
u l-ispjegazzjoni tar-riskji relatati mal-kriptoassi għall-klijent. 

Eżempji relatati mal-Linji Gwida 3 u 4 

36. Fornitur ta’ servizzi tal-kriptoassi jimmonitorja regolarment il-valutazzjonijiet tal-
adegwatezza pprovduti mill-persunal biex jivvaluta jekk il-membru tal-persunal 
ikkunsidrax l-aspetti kollha tar-rekwiżiti tal-adegwatezza, fl-isfond tad-dettalji speċifiċi 
tal-kriptoassi. 

37. Fornitur ta’ servizzi tal-kriptoassi jimmonitorja regolarment li l-persunal rilevanti li jagħti 
pariri juri: 

a. il-ħila li jistaqsu mistoqsijiet xierqa lill-klijent sabiex jifhmu l-għanijiet tal-
investiment, is-sitwazzjoni finanzjarja u l-għarfien u l-esperjenza tiegħu; 

b. il-ħila li jispjegaw ir-riskji u l-benefiċċji ta’ kriptoassi jew strateġija partikolari lill-
klijent; 

c. ħila li jqabbel il-kriptoassi magħżula fir-rigward tal-karatteristiċi u r-riskji ewlenin, 
biex ikun jista’ jagħżel il-kriptoassi l-aktar adattat għall-profil tal-klijent. 

Eżempji relatati mal-Linja Gwida 4 

38. Il-fornitur tas-servizzi tal-kriptoassi jiddokumenta r-rwoli u r-responsabbiltajiet tal-
persunal u jevalwa l-prestazzjoni tagħhom skont il-kriterji stabbiliti ewlenin li jinsabu fid-
deskrizzjoni tar-responsabbiltajiet. 

39. Il-fornituri ta’ servizzi ta’ kriptoassi jikkomunikaw pubblikament, b’mod li jkun konsistenti 
u sinifikanti għall-klijenti, il-kriterji tagħhom biex juru kif il-persunal jikkonforma ma’ 
dawn il-linji gwida. 

40. Jeħtieġ li jiġi pprovdut żvilupp professjonali kontinwu jew li jibqa’ għaddej sabiex il-
membri tal-persunal ikunu jistgħu jħaddnu l-“kwalifika xierqa”. Din il-valutazzjoni li 
għadha għaddejja fiha materjal aġġornat u persunal tat-testijiet dwar l-għarfien 
tagħhom ta’, pereżempju, bidliet regolatorji, kriptoassi u servizzi ġodda disponibbli fis-
suq. Din il-valutazzjoni li tibqa’ għaddejja: 

a. tista’ tinvolvi taħriġ fil-forma ta’ korsijiet, seminars, studji jew tagħlim indipendenti; 
u 

b. tinkludi eżami biex jiġi vverifikat li l-persunal kiseb l-għarfien u l-kompetenza 
meħtieġa. 

41. Il-fornituri ta’ servizzi tal-kriptoassi jivverifikaw ir-rilevanza tal-iżvilupp kontinwu li jkun 
qed jiġi pprovdut lill-persunal li jipprovdi servizzi rilevanti. 

